
Hauteskunde kanpaina honetan, 
beste guztietan bezala, bere aldera ti-
ratzen du alderdi bakoitzak; komeni 
zaion lekura desorekatzen ditu 
gauzak eta gertaerak; edo-ta, garbi-
kiago mintzatuz, desbideratu egiten 
du hauteslea. 

Datorren astean, hain zuzen, Fo-
ruen ezeztapenaren CL. urtemuga be-
teko da; eta, aste berean, Vasconga-
detako Autonomiaren X. urtemuga 
ere ospatuko da. 

Hots, Euskal Herriaren bi marko-
aldaketa horietan zer irabazi dugun 
ikertu beharrean, eta zer galdu, gure 
arreta bestetan jartzea lortzen ari 
dira. 

Orain dela 150 urte preseski, Hego 
Euskal Heriak legeak bere buruz egi-
teko, bete erazteko eta epaitzeko 
zeukan eskubide hirukoitza galdu 
zuen. Orduantxe ere erabaki zen Ma-
drilen Nafarroa batetik joango zela 
(1841ko «Ley Paccionada»), eta Vas-
congadak bestetik (foru arrasto ba-
tzurekin 1876ra arte). Soldadutzarik 
egin behar ez izatea, finantza as-
katua, euskararen erabilpen herrikoia 
(Nafarroan batez ere), orduantxe 
hondatu ziren. 

Eta orain dela 10 urte, bide be-
retik, indar abertzaleen desmobiliza-
zioa hasi zen, Nafarroa/Vascongadas 
erdibiketaren legeztapena finkatu 
zen. Parisko eta Madrileko gober-
nuen laguntzaz, gudari abertzaleen 
desegintza sistematikoari ekin zi-
tzaion, txaloak eta guzti; euskararen 
likidazioa legeztatu zen; eta, dena be-
deinkatzeko, bunker regionalista es-
painola sortu. Eta apezpikuek orain 
ginga erantsi diote. 

Espainiar legetasuna errespetatu 
behar da. Kito. 

Aita Maroto-Arzalluz agurgarriak 
irabazi du: karlismoa gidari, errege 
eta guzti 

Viva la Unidad Constitucional! 
Viva el Abrazo de Vergara! 

